
Z. Dr. Jovan Basho ju falenderoj me shumé singeritet pér replikén tuaj ndaj shkrimit tim ku paragiten t& dhéna faktike pér
udhétimet e Ajnshtajnit né Ameriké dhe pér “vizitén e hamendésuar té Ajnshtajnit né Shqipéri” (cituar sipas fjaléve té
Drejtoreshés sé Arkivave té Ajnshtajnit né Jeruzalem). Ju falenderoj edhe pér ményrén e drejtimit né emérin tim, duke

treguar shumé afri me mua, por gé né fillim dua té ju them se nuk duhet t& mé drejtoheni mua pér problemin gé keni
paragqitur, por biograféve t& médhenj té Ajnshtajnit, si¢ jané fizikani i famshém Filip Frank, Karl Zelig. V.G. Kuznjecov etj. si
dhe Drejtoreshén qgé citova mé lart. Uné dua té ju lutem gé ta lexoni me kujdes e me getési librin e F. Frankut dhe pastaj
lexojeni edhe njé heré shkrimin tim dhe do té bindeni se né shkrimin tim nuk nuk ka asgjé ndryshe nga ato gé do té gjeni né
kété libér. Do té bindeni se ato “pasaktési” qé keni gjetur ju né shkrimin tim, por gé nuk i thoni shkoqur se cilat jané, nuk jané té
miat por té autoréve gé pérmenda mé sipér. Gjithashtu ju them se jeni krejt i pa sakté kur thoni se uné ju kam dhéné njé libér
timin “pér historiné e jetés sé Ajnshtajnit”. Lidhur me kété dua t'ju informoj ju dhe té tjerét se uné nuk kam shkruar ndoniji libér
pér historiné e jetés sé Ajnshtajnit, megjithése pretendoj se biografiné e tij e njoh miré e né detaje. Nuk e kam béré kété gjé
sepse éshté botuar né shqip libri i F. Frankut, mikut t& cmuar té Ajnshtajnit, dhe uné nuk mora guximin té botoja njé biografi té
tillé, sepse isha i bindur se nuk do té isha aq i sakté sa F. Franku. Ju informoj Z. Dr. Jovani se ai libér gé uné ju kam

dhuruar pérmban artikuj origjinal té Ajnshtajnit q& uné dhe njé koleg i imi i kemi sjellé né gjuhén shgipe me kénaqgésiné dhe
déshirén gé edhe shqiptarét t& njohin mendimet dhe opinionet e Ajnshtajnit pér réndésiné e sjelljeve morale dhe intelektuale
né shogéri, pér liriné dhe té drejtat e njeriut, pér rolin e intelektualéve né shoqéri si dhe disa artikuj shkencor e me karakter
filozofik. Kjo pasaktési pér pérmbajtjen e librit gé ju kam dhuruar mé dha shijen e kege se ju nuk paskeni lexuar ndonjé gjé
nga ky libér, megjithése déshiroj té jem i gabuar né kété pike.

Po ju informoj se pse e shkruajta artikullin tim gé u botua né gazetén “Telegraf” mé 08. 11. 2014. Mbasi lexova njé shkrim té
B. Berberit pér ardhjen e hamendésuar té Ajnshtajnit né Shqipéri, vura re se aty kishte ploté té pavérteta dhe trillime, qé i
servireshin publikut shqiptar por edhe té huaj (sepse artikulli Eshté botuar edhe né anglisht). Mua mé vjen miré gé edhe ju e
paskeni kuptuar se shkrimi i B. Berberit ishte njé génjeshtér, por po aty né shkrimin tuaj ju thoni se B. Berberi ka shkruar
njé artikull té gjaté mbi ato gé ju kishit shkruar mé paré dhe mbi njé sajesé té tij pér gjoja gjetjen e njé dokumenti né njé
regjistér té vjetér ekzistues bashkiak. Pra génjeshtrat e B. Berberit e paskan burimin te shkrimet tuaja. Por kur lexova
shkrimin e B. Berberit pashé edhe njé koment pér kété artikull té& shkruar me dt. 10 shkurt 2014 nga Drejtoresha B. Volff , té
cilin e kam botuar né artikullin tim dhe gé po e citoj edhe kétu:

“Té dashur shqgiptaré, nuk kam aspak dyshim se vendi juaj ka mbrojtur dhe shpétuar njé numér t&é madh hebrejsh gjaté viteve
té nazizmit. Por Albert Ajnshtajni nuk bén pjesé né kété numér. Sipas dokumentave origjinale qé kemi né arkivat tona ne

mund té hedhim poshté lehtésisht historité e Bashos dhe té vértetojmé se Ajnshtani nuk ka gené as né Viené as né Shqipéri
né prill t& vitit 1931, se pasaporta gjermane nuk i éshté rrémbyer Ajnshtajnit, por ai e ka pérdoré kété pasaporté gjermane kur
ka hyré né Sh.B.A né vitin 1931dhe nuk ka pasé nevojé té pérdori ndonjé pasaporté shqiptare para ose pas vitit 1931".

“Zhurma” pér ardhjen misterioze té Ajnshtajnit né Shqipéri, gé po pérhapej edhe jashté saj, nuk éshté njé gjé e miré, sepse ne
po u japim jo vetém shqiptaréve por edhe té huajve informacione gé nuk po i argumentojmé dot me asnjé dokument té

sakté. Pér té gartésuar problemin mora si detyré té paraqgisja ato dokumenta origjinale pér té cilat B. Volff thoté se hedhin
lehtésisht poshté historité e Bashos. Pér ta kryer kété gjé né kété rast uné nuk kam pyetur mé Znj. Volff, si¢ keginformoni ju z.
Dr. Basha, prandaj kujdes me fjalét, getésohuni, sidomos kur u drejtoheni personaliteteve té huaja; “atédheu yné i dhémshur”
nderohet nga ata gé thoné té vérteta dhe jo nga ta gé flasin me vite té téra pér gjéra pa vértetuar asgjé.

Dua t'ju informoj se e kam studjuar biografiné e Ajnshtajnit né ményré pak a shumeé té ploté dhe them se e njoh miré jetén e
tij, moralin e tij, kontributin e tij para shogérisé njerézore, por edhe veprén e tij shkencore, njé pjesé té té cilave jua kamé
dhéné edhe studentéve té mij né universitetin e Tiranés. | kureshtuar nga théniet tuaja, té cilat i kam marré me shumé
rezerva, kam kérkuar té gjejé ndonjé dokument pér té vértetuar ato qé thoshit ju. Késhtu kam takuar profesorin dhe
studjuesin e nderuar Shaban Sinani né zyrén e tij si Drejtor i Arkivave té shtetit toné. Pyetjes: a ka ndonjé dokument né
Arkivat tona qé déshmon pér ndonjé vizité té Ajnshtajnit né Shqipéri ai iu pérgjigj, jo! Por ai tha gjithashtu se kishte dégjuar té
flitej pér njé veprim bankar té kryer rreth viteve 30 té shekullit t&€ kaluar nga njé person té quajtur Ajnshtajn, por kjo duhet
hetuar. Tani dua té informoj shqiptarét se Ajnshtajni qé nga viti 1928 kishte njé sekretare, Helen Dukas, gé i kryente té

gjitha veprimet e blerjeve dhe té ekonomisé sé shtépisé sé tij dhe ai veté nuk éshté marré pothuajse asnjéheré me puné té tilla,
prandaj nuk ka logjiké gé té na lejojé té pranojmé gé Ajnshtajni paska ardhé né Shqipéri pér té kryer gjéra té tilla. Profesor
Skénder Koja, gé ju pérmendni, ka treguar se ¢faré ka dégjuar pér kété punén e bankés por nuk ka déshmuar se e beson ose
jo kété fakt. Personi gé ka kryer kéto veprime bankare mund té keté gené ndonjé tregétar gjerman, por jo Ajnshtajni.
Megjithaté ata qé e besojné njé gjé té tillé le té hetojné dhe sot egzistojné té gjitha mundésité pér ta kryer kété gjé plotésisht dhe
lehtésisht. Mé& voné kam takuar Znj. e nderuar Nevila Nika, Drejtoreshé e Arkivit Shqiptar dhe punonjése e vietér e kétij
institucioni, e cila mé ka deklaruar se nuk kemi gjetur asnjé dokument pér ndonjé vizité t& Ajnshtajnit né Shqipéri apo ndonjé
dokument pér dhénien e pasaportés shqiptare. Pra né Arkivat shqgiptare nuk gjeta gjé. Atéhere iu drejtova Drejtoreshés Volff
me njé e-mail, té cilés i kérkova pérgjigjen e disa pyetjeve gé i kam pérshkruar fare garté né artikullin tim ku kam paragitur
edhe pérgjigjen e saj. Komunikimi im me té ge shumé dashamirés, sepse uné e informova até se isha anétar i Institutit
Wiesenthal, njé institucion shkencor hebre, me gendér né Paris, i njohur ligjérisht nga Kombet e Bashkuara; géllimi kétij
Instituti ishte té dénonte antisemitizmin, urrejtjen dhe terrorizmin, t&¢ promovonte té drejtat humane dhe té mbronte dinjitetin

e njerzve, si dhe pér té gjetur ményrat pér té siguruar mirékuptimin e hebrejve me arabét, gé ata té jetonin né page dhe me
fginjési t& miré. Né njé mbledhje té organizuar nga ky institut né Paris né vitin 1997 uné kam paragitur njé referat ku kam
treguar se si myslimanét shqiptaré kané mbrojtur dhe shpétuar mijra familje hebreje. Pérshtypje shumé té madhe béri
déshmimi im se si familja e Refik Veselit nga Kruja kishte mbrojtur njé familje hebreje duke i liruar gjysmén e shtépisé e

duke u lejuar njé dhomé gé t'i luteshin zotit né fené e tyre, duke i veshur me rroba tradicionare shqiptare e duke i fshehur né
catiné e shtépisé kur kishin ardhé oficerét gjermané pér kontroll. Sot ajo familje éshté nderuar me ¢mimin mé té madh qé i ka
dhéné populli dhe geveria izraelite. Deklarata ime u prit me vlerésim shumé té madh pér popullin toné, por edhe dyshuan

dhe pér té gené krejtésisht té bindur mé pyetén a mund té publikohet deklarata ime. Kjo gjé kérkohet sepse dihet se po té
jepen deklarata té pavérteta deklaruesi penalizohet.

Le té vijmé te pretendimet e z. Dr. J. Basho; uné them se deklarata té tilla t&é bujshme se Ajnshtajnin e kemi ndihmuar dhe

e kemi shpétuar ne nga rreziget gé po i vinin atij nga nazizmi, pa dhéné asnjé argumentim pér vértetésiné e tyre, nuk na
béjné krenar para botés. Pé&rkundrazi insistimi pér kéto pretendime té pavértetuara bén efektin e keq, ku té huajt qé e diné
miré historiné e jetés sé Ajnshtajnit dhe gé njohin miré karakterin dhe moralin e tij do té na konsiderojné mashtrues dhe
fallsifikatoré. Prandaj béni kujdes Z. Dr. Jovani kur té lexoni deklaratén e Znj. Volff né shkurt té vitit 2014. Uné aty shof njé
faré revolte kur ajo thoté prerazi se Ajnshtajni nuk bén pjesé né até numér té&€ madh hebrejsh gé vendi yné ka ndihmuar dhe
shpétuar nga nazizmi, po ju a nuk e shihni kété gjé? Gijithashtu uné ndjej njé revolté né deklaratén e saj “se Ajnshtani nuk ka
gené as né Viené as né Shqipéri né prill té vitit 1931, se pasaporta gjermane nuk i &shté rrémbyer Ajnshtajnit, por ai e ka
pérdoré kété pasaporté gjermane kur ka hyré né Sh.B.A né vitin 1931dhe nuk ka pasé nevojé té pérdori ndonjé pasaporté
shgiptare para ose pas vitit 1931". Uné e kuptoj fort miré Z. Dr. Jovani, por edhe ju gjithashtu, se ju nuk keni pse té mé
drejtoheni mua duke mbushur dy fage té gazetés sé bukur Telegraf ku tregoni té njejtat gjéra qé i keni pérsérité vit pas viti pa
dhéné asnjé argumentim. Ju thoni se keni komunikuar me Znj. Volff pér kéto probleme, po pse nuk tregoni se cfaré pérgjigje
ju ka dhéné ajo, si¢ kamé béré uné.

Le té shohim pak ato gé thoni né replikén tuaj. Ju thoni se né vitin 1931 Ajnshtajni ka qené i rrezikuar nga nazistét, té cilit i
paskan rrémbyer pasaportén dhe i kané bllokuar paraté né banké. Krejtésisht e pavérteté; mbajeni mend se nazistét kané

ardhé né pushtet né mars té vitit 1933 dhe Ajnshtajni deri né prill té atij vitit ka gené anétar i Akademisé Prusiane té

Shkencave gé punonte né mes té Berlinit, kryeqgytetit t& Gjermanise me kushte shumé té favorshme. Ai éshté lejuar té

shkonte sé bashku me gruan 3 muaijt e dimrit né Ameriké nga viti 1930 deri né vitin 1933 pa u penguar nga askush, duke u
pajisur me viza nga konsullata amerikane, e cila ua ¢conte dokumentat né shtépi. Kush ju beson juve Z. Dr. Jovani se para

vitit 1933 Ajnshtajni paska gené i rrezikuar nga nazistét dhe ne shqiptarét e paskemi shpétuar até? Si mund té kishte gené i
rrezikuar Ajnshtajni kur né kété periudhé ai ka ndértuar njé shtépi né njé zoné té bukur té Berlinit me leje t& bashkisé. Ju bé&j me
dije se Ajnshtajni éshté rrezikuar nga nazistét pas datés 1 prill té vitit 1933, kur ai dha doréhegjen nga Akademia Gjermane

dhe kur la nénshtetésiné gjermane dhe gé nga ajo kohé nuk e ka pérdoré pasaportén gjermane, té cilén nuk ia ka rrémbyer
askush sepse Ajnshtajni nuk hyri né Gjermani. Ai ruajti nénshtetésiné zvicerane dhe gé nga ajo kohé ka pérdoré pasaportén
zvicerane, me té cilén ka hyré né Ameriké né tetor té vitit 1933. Kéto kam shkruar né artikullin tim dhe ju mos mé besoni mua
por lexoni librin e F.Frankut se e keni né shqip dhe pastaj pérgjigjuni shqgiptaréve té atdheut toné té dhémshur, se kush kané
gené ata gé ia paskan rrémbyer pasaportén Ajnshtajnit. Bota nuk flet késhtu si ju z. Dr. por i argumenton théniet me fakte.
Prandaj né gofté se ne u themi té huajve “historira” té tilla ata, né rastin mé té miré, me njé buzégeshje na kéthejné shpinén dhe
ju duhet ta kuptoni gjestin.

Ju shtroni pyetjen si &shté njohur Dr. Jani Basho me Ajnshtajnin dhe thoni nuk e di. Ju thoni se Dr. Jani Basho ka
shkémbyer disa letra me Ajnshtajnin dhe ju deklaroni se kéto letra jané djegur né vitin 1945 dhe nuk dini asgjé pér
pérmbajtjen e tyre. Por dua t'ju kujtoj se Ajnshtajni ka pasé njé sekretare Helen Dukas gé nga viti 1928 e deri né vitin 1955
kur ai ka vdeké; kjo sekretare ka daktilografuar dhe ka ruajtur cdo dokument té Ajnshtajnit dhe né arkivat e tij nuk ekziston
asnjé letér nga Shqipéria. Ju thoni se Ajnshtajnit iu rekomandua Shqipéria si shteti qé duhej ta pajiste me pasaporté, por ju
thoni se nuk dini té jepni asnjé shpjegim pér kété gjé. Ju thoni se vizita e Ajnshtajnit né Shqipéri (pa dhéné asnjé daté té sakté)
u bé né fshehtési té ploté, por nuk tregoni asnjé arésye pse ndodhi késhtu, kurse biografét e tij déshmojné fare garté se deri
né vitin dihet 1933 ai mund té [8vizte krejtésisht i liré. Ju thoni se deri tani nuk nuk keni gjetur asnjé dokument ku té jeté
rregjistruar hyrja e Ajnshtajnit né Shqipéri dhe dalja e tij, si¢ béhet pér ¢cdo té huaj, por péséri mé lejoni t'ju kujtoj se
administrata e mbretnisé shqiptare té& asaj kohe kryente shérbime shumé té sakta dhe cilésore. A e dini ju Z. Dr. Jovani se
ajutanti i Mbretit Zog, Hysen Selmani, njeriu mé besnik dhe gé ka shogéruar vazhdimisht Mbretin, ka shkruar njé libér
voluminoz me titull “Nga Notimet e Zogut | - Mbretit té€ shqiptaréve”; né kété libér nuk déshmohet asgjé pér ndonjé vizité té
Ajnshtajnit né Shqipéri dhe pérséri lind pse? Ju thoni se biografét e Ajnshtajnit shkruajné se ai nuk e ka pérdoré pasaportén
gjermane, e cila ka gené e anulluar, ndérkohé gé pasaportén zvicerane e ka marré né vitin 1932. Ju pyes me shumé
kuriozitet si e ka emrin qofté edhe vetém njeri prej kétyre biograféve se uné nuk e di. Ju lutem ma thoni dhe uné do tju
falendoroja shumé. Pra, ju rendita 8 ¢ceshtje dhe ju nuk jepni asnjé pérgjigje pér to, ndérkohé gé ka mbi 15 vjet gé ju pohoni
vazhdimisht se Ajnshtajni ka gené né Shqipéri, ka marré pasaporté shqiptare me té cilén ka hyré né Ameriké dhe ne si
shqiptar kemi ndihmuar dhe kemi shpétuar Ajnshtajnin dhe se pér kété ne dhuhet té jemi krenar, por nuk sillni asnjé
argument pér té vértetuar théniet tuaja. Por duhet ta kuptoni se historité e Ajnshtajnit nuk shkruhen késhtu dhe kjo éshté
arésyeja pse uné, si dhe té tjeré, dyshojné shumé pér vértetésiné e deklaratave tuaja. Njé mik mé shkruante: “Mé miré té
pranojmé njé té vérteté té hidhur se sa té shijojmé njé té paveérteté té émbél”.

Né fund do té déshiroja gé ju t'u thoni shqiptaréve cfaré pérpjekjesh keni béré deri tani pér té sqaruar ato 8 ¢ceshtjet e mésipérme
se cfaré ju ka penguar. Gjithésesi uné do té isha shumé i lumtur né qofté se kushdo do t& argumentonte se ne e kemi

shpétuar Ajnshtajnin nga nazizmi si mijra hebrej té tjeré. E me kété rast uné uroj gé jo té presim e té shpresojmé pér té gjetur
dokumenta bindése pér té vértetuar shkencérisht kété krenari kombétare, por té nxitojmé e té gjejmé sa mé shpejt gé té jeté e
mundur dokumenta té tilla. Gjithashtu déshiroj gé po ashtu si Shlimani, té cilit i thoshin t& mos besonte né “prrallat” e

Homerit, por i bazuar né to ai zbuloi Trojén dhe thesarin e Priamit, ashtu edhe juve z. Dr. Jovani ju uroj té zbuloni

dokumentat e Ajnshtajnit, ju uroj shéndet dhe puné té mbaré.

